
 

Sfocu d’emuzione, frisgiu in la mente di 

qualchì stonda beata o cantu in sè d’una voce 

cara, nasce à casu l’estru pueticu. 

 

Ma spessu l’estru hè solu estru.  

Estru di ghjucà. 

 

  

 

 

Sola 

 

Sola ùn sò mai 

Ochjalina viva 

Lampu centu rame 

Accatizzu l'alme 

 

 

 

Abbracciu 

 

Albighjà 

Baruffa di i sensi 

Basgiu lampatu 

Ragiu splendore 

Accatizzà u mare 

Coglie furore 

Corre marosulu 

Intimu arsore 

Ughjula d'amore 

 

 

 

Sapare 

 

Sapare tremende 

Agrotti bugiardi 

Perpetue tane 

Atavichi esilii 

Rompicolli 

Escuriazioni 

 

 

 

 

 

Cincipellu 
 

Quandu zifri à a mutesca 

U celu grisgiu à l'attrachjà 

Piccia core tale esca 

Cerbellu vole ammachjà 

 

Cincipellu 

 

Spiritu o anima nesca 

Chì smarrisci à l'albighjà 

A to lingua barbaresca 

In l'oriu sentu arpighjà 

 

Cincipellu 

 

Cincipellu à a cechesca 

Ùn stancia mai di ballichjà 

Più bella capimanesca 

Ambiente corsu ùn pò sperà 

 

 

Sacre porte 

Testimoni  

Da seculi francate 

Primi passi 

Ultime chjirlate 

Dolci ricordi 

Stonde disgraziate 

Sacre porte 

Opere di pace 

